Ա Մ Փ Ո Փ Ա Թ Ե Ր Թ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ



Կառավարության որոշման նախագծի վերաբերյալ ստացված դիտողությունների և առաջարկությունների
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ արադարադատության նախարարության 

08.08.2019թ. N01/27.1/17693

գրություն
	1. Նախագծի վերնագրում և 1-ին կետում «փոփոխություններ» բառից հետո անհրաժեշտ է լրացնել «և լրացումներ» բառերը՝ նկատի ունենալով նախագծով հաստատվող հավելվածների վերնագրերի դրույթները: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի պահանջներից:

2. Նախագծի նախաբանից անհրաժեշտ է հանել ՀՀ կառավարության 2018 թվականի դեկտեմբերի 27-ի թիվ 1515-Ն որոշմանն արված հղումը: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջներից, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

3. Նախագծի 2-րդ կետում «հրապարակման օրվան հաջորդող օրը» բառերն անհրաժեշտ է փոխարինել «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի պահանջները:
	Ընդունվել է 
	Նախագծում կատարվել են համապատասխան փոփոխություններ

	2.
	ՀՀ ֆինանսների նախարարության
19.07.2019թ. N 034/42826
գրություն
	  Լրացուցիչ քննարկման և հստակեցման կարիք ունի ՀՀ 2019 թվականի պետական բյուջեով  «Սևանա լճի ջրածածկ անտառտնկարկների մաքրում» միջոցառման համար հատկացված միջոցների հաշվին նախատեսված 66.8 հա փոխարեն ավել ջրածածկ տարածքի մաքրման հնարավորությունը (98 հա կամ 31.2 հեկտարով ավել), քանի որ վերոնշյալ միջոցառման մասով 2019թ. բյուջետային գործընթացի շրջանակներում Ձեր կողմից (բյուջետային հայտ) ՀՀ կառավարության 25.07.2013թ. N809-Ն որոշման (այսուհետ՝ Որոշում) N2 հավելվածով նախատեսված «Սևանա լճի ջրածածկ անտառտնկարկների մաքրման աշխատանքների առանձին գործողությունների» նորմաններին համապատասխան ներկայացվել է Սևանա լճի ջրածածկ անտառտնկարկների մաքրման աշխատանքների նախահաշիվը, որտեղ ամրագրված է 66.8 հա և տվյալ չափով տարածքի մաքրման համար Որոշմամբ հաստատված նորմաններին համապատասխան անհրաժեշտ գումարի հաշվարկը, որը կազմել է 117,062.0 հազ. դրամ։
Ընդ որում 2020-2022թթ. ՄԺԾԾ (ներառյալ 2020թ. պետական բյուջեի) հայտերի շրջանակներում «Սևանա լճի ջրածածկ անտառտնկարկների մաքրում» միջոցառման հաշվարկներն ևս ներկայացվել են Որոշմամբ հաստատված նորմաններին համապատասխան։
	Ընդունվել է


	Լրամշակվել է, ներկայացվել են լրացուցիչ հիմնավորումներ:


	
	
	Ինչ վերաբերվում է Նախագծին ապա առաջարկում ենք կից N 1 և N 2 հավելվածներում  ամրագրված «11004» թիվը փոխարինել «11002» թվով։
	Ընդունվել է
	Կատարվել է համապատասխան փոփոխություն:


